
Қазақстан азық-түлік қауіпсіздігінің жоғары деңгейін қамтамасыз етуге күш
салып, осы орайда ауыл шаруашылығын дамыту жөнінде ілкімді көрсеткіштерге
қол жеткізуде. Азық-түлік қауіпсіздігінің басты қағидаты елдегі бүкіл халықты
негізгі экологиялық таза тағаммен, ал өндіріс орындарын шикізатпен қамтамасыз
ету.

Елімізде жаздық арпа дақылы шаруашылық маңызы және егістік көлемі
жөнінен бидайдан кейін екінші орынды алады, ал бүкіл әлем бойынша төртінші
орынға ие. Мал азығы, сыра өндірісінде және т.б арпаның маңызы зор. Қазіргі
таңда біздің елде арпаның егістік көлемі 2 млн.га. жуық.

Арпаның гельминтоспориоз ауруларымен тиімді күресу үшін
қоздырғыштарының таралу шегі, дамуы, көбеюі, экономикалық маңызы,
экологиялық жағдайының өзгеруі жөніндегі фитосанитарлық ақпараттарды қажет
етеді. Әсіресе, аурудың егістік өнімділігіне тигізетін әсерін зерттеу–жүргізілетін
жұмыстың тиімділігін арттыратын және ерекше көңіл бөлінетін өзекті мәселе
болып табылады.

Гельминтоспориоз ауруының қоздырғыштары-Bipolaris және Drechlera
туысының саңырауқұлақтары. Жаздық арпа гельминтоспориоздың бірнеше
түрлерімен зақымданады-торлы, жолақты, қара-қоңыр дақтармен. Ақмола
облысында әртүрлі дәрежеде барлық үш түрі таралған.

Қазіргі таңда Қазақстан Республикасында қолдануға рұқсат етілген тізімде
көптеген көлемде әртүрлі әсер етуші заттары бойынша фунгицидтер көрсетілген.
Олардың ішінен ауруларға қарсы және арпа өнімділік көрсеткіштеріне оң әсерлі
фунгицидтерді дұрыс таңдау қажет.

Зерттеу жұмыстары 2012-2013 жылы Ақмола облысы, Бурабай ауданы
«Есіл-Агро» ЖШС шаруашылығындағы арпа егістіктерінде жүргізілді. Бұл-кәдімгі
қара топырақты, таулы-беткейлі аймақ.

Зерттеу мақсаты-Ақмола облысы орманды дала аймағында арпа егістігінде
гельминтоспориоз ауруларына қарсы қолданылған фунгицидтердің ауруға қарсы
тиімділігін және арпа өніміне ықпалын анықтау.

Зерттеу әдісі-танаптық тәжірибе, мөлдектердің ауданы 150м2 , қайталым-3.
Жаздық арпаның сорты-Целинный 91. Егістіктегі тәжірибе нұсқалары жүйелі



әдіспен орналастырылды. Жұмыс сұйықтығының шығын мөлшері 200 л/га есебінен.
Өңдеу жұмыстары масақтану басында 6 шілдеде жүргізілді.

Тәжірибеде аурудың таралуы мен дамуына келесі әсер етуші заттардың
тебуконазол  250 г/л шығын мөлшері 0,5 л/га, флутриафол 250 г/л, шығын
мөлшері 0,5 л/га фунгицидтердің әсері зерттелді.

Аудан орналасқан аймақтың климаты өте қоңыржай. Аязсыз кезеңнің
ұзақтығы 88-139 күнді құрайды. Жауын-шашынның орташа мөлшері жылына
220-300 мм.

Сурет-1 Зерттеу жылы бойынша жауын

Сурет-2 Зерттеу жылы ауаның орташа

2013 жылы 2012 жылдың ауа-райымен салыстырғанда айырмашылық
байқалды. Жалпы 2012 жылы өсімдіктің вегетация кезеңінде ауа-райы құрғақ болса,
ал 2013 жылы маусым айындағы құрғақшылықтан кейін шілде және тамыз айлары
жаңбырлы болды.

Кесте 1 – жаздық арпада гельминтоспориоз ауруларының таралуы
мен дамуы «Есіл-Агро» ЖШС

Жыл Жолақты және қара-қоңыр
дақтылық

Торлы дақтылық

Таралуы℅ Дамуы℅ Таралуы ℅ Дамуы ℅
Масақтану кезеңі
2012 26,5 10,1 8,5 2,1
2013 100 16,8 6,7 1,8

Сүттену кезеңі
2012 100 18,7 30 9,5
2013 100 82,2 31,9 13,5

2012 құрғақшылық жылға қарағанда 2013 жылы дақ ауруларының
дамуында айтарлықтай айырмашылық байқалды. 2012 жылы аурулардың дамуы
төмен болды. Ал 2013 жылы маусым айында құрғақшылық болғандықтан жаздық
арпа әлсіз болды, шілде және тамыз айындағы локальды жауын шашынан кейін
дақ аурулары кеңінен таралды. 2012 жылы жаздық арпаның сүттену кезеңінде
қара-қоңыр дақтылықтың дамуы 18,7%, ал жолақты 9,5 % көрсетті. 2013 жылы
қара-қоңыр дақтылықтың дамуы басымырақ болды, нәтижесінде жаздық арпаның
сүттене пісу кезеңінде мүлдем жапырақтары болмады.

2 кесте - Жаздық арпаның өнімділік көрсеткіштеріне фунгицидтердің
әсері, «Есіл-Агро» ЖШС

Нұсқа әсер
етуші зат

Өнімділік,  ц/га Ауытқу,℅
2012 2013 орташа 2012 2013 орташ

а
Тебуконазо

л 250 г/л
13,5 14,3 13,9 7,1 20,2 13,9

Флутриафо
л 250 г/л

14,0 14,7 14,3 11,1 23,5 17,2

Бақылау 12,6 11,9 12,2

Құрғақшылық жылы жолақ дақтылықтың дамуы басқаларына қарағанда
басымырақ болды. Жаздық арпаны фунгицидтермен өңдегеннен кейін қосымша
өнім 7,1-11,1 % аралығында болды. Маусым айындағы құрғақшылықтан кейін
шілде және тамыз айындағы жауын – шашын мөлшері жоғары болғандықтан
қара-қоңыр дақтылықтың таралуына қолайлы жағдай туындады. Нәтижесінде
жаздық арпаның жапырақтарының солуына әкелді. Егістікті фунгицидтермен
өңдегеннен кейін жаздық арпаның өнімділігі бақылаумен салыстырғанда орташа
13,9-17,2 % жоғары болды.
Сонымен жаздық арпа дақылы фунгицидтерге өте сезімтал
келеді.Құрғақшылыққа қарамастан өсімдікті аурулардан қорғау қосымша өнімді
қамтамасыз етеді. Ылғалды жылдары аурулар кеңінен таралуына байланысты,
дақылдан қосымша өнім алу үшін фунгицидтермен өңдеудің маңызы зор


